Bæjarstjórn Hveragerðisbæjar

Fundargerð 370. fundar


Ár 2008, föstudaginn 1. febrúar kl: 8:00 kom bæjarstjórn Hveragerðis saman til fundar á skrifstofu bæjarins Sunnumörk 2, Hveragerði. 

Fundinn sátu Aldís Hafsteinsdóttir, Eyþór H. Ólafsson, Unnur Þormóðsdóttir, Guðmundur Þór Guðjónsson, Herdís Þórðardóttir,  Róbert Hlöðversson og Steinar Rafn Garðarsson.

Ennfremur sat fundinn Helga Kristjánsdóttir, skrifstofustjóri sem ritaði fundargerð í tölvu.

Forseti bæjarstjórnar, Guðmundur Þór Guðjónsson,  setti fund og stjórnaði. 

Leitaði hann eftir athugasemdum um fundarboð en engar komu fram. 

Dagskrá:

1. Fundargerðir

1.1. Skipulags- og byggingarnefndar frá 22. janúar 2008.

2. Fundargerðir til kynningar;

2.1. Bæjarstjórnar frá 17. janúar 2008.

Hér var gengið til dagskrár

1. Fundagerðir;

1.1. Skipulags- og byggingarnefndar frá 22. janúar 2008.

Eftirtaldir tóku til máls:  Herdís Þórðardóttir, Eyþór H. Ólafsson og Guðmundur Þór Guðjónsson

Minnihlutinn fagnar því að loksins skuli deiliskipulag á svæðinu liggja fyrir eftir tæplega tveggja ára valdtíð sjálfstæðismanna í bæjarstjórn. Vonandi mun þessi seinagangur ekki koma í veg fyrir að staðið verði við að byggja aðstöðuhús og yfirbyggðan gervigrasvöll á svæðinu en í fjárfestingaráætlun ársins 2008 er gert ráð fyrir 235 milljónum til þessa verkáfanga.


Herdís Þórðardóttir


Róbert Hlöðversson


Steinar Rafn Garðarsson

Varðandi lið 2. Kambaland, umsókn um framkvæmdaleyfi lagði meirihluti bæjarstjórnar fram eftirfarandi tillögu.

Bæjarstjórn samþykkir að gjald fyrir framkvæmdaleyfi verði 0,75% af kostnaðaráætlun framkvæmdar.  Í þessu tilfelli verði því innheimt framkvæmdaleyfisgjald kr. 1.515.000,-

Bæjarfulltrúar A-listans samþykkja veitingu framkvæmdaleyfis til Kambalands ehf. en sitja hjá við tillögu meirihlutans um framkvæmdaleyfisgjald á framkvæmdaraðila með eftirfarandi bókun;

Minnihlutinn bendir á að framkvæmdaleyfisgjald er enn einn skatturinn sem sjálfstæðismenn í Hveragerði leggja á húsbyggendur á kjörtímabilinu. Fyrr á kjörtímabilinu ákvað meirihluti sjálfstæðismanna að leggja á byggingarrétt fyrir íbúðarhúsnæði auk þess sem öll byggingar-og gatnagerðargjöld voru hækkuð langt umfram verðlagsþróun. Það er ljóst að þessar álögur eru mjög íþyngja fyrir húsbyggendur auk þess sem við bætist veruleg hækkun á fasteignamati á árinu.  Minnihlutinn óskar því eftir að fyrir næsta bæjarstjórnarfund verði gögn um hækkun á fasteignamati milli ára lögð fram og í ljósi þess  tekin ákvörðun um hvort ekki sé sanngjarnt að lækka álagningarprósentu fasteignaskatts í bæjarfélaginu. 

Herdís Þórðardóttir

Róbert Hlöðversson

Steinar Rafn Garðarsson

Kl. 8:15 var gert fundarhlé.

Kl. 8:25 hélt fundur áfram

Meirihluti bæjarstjórnar lagði fram eftirfarandi bókun.

Framkvæmdaleyfisgjald er í þessu tilfelli lagt á til að standa straum af kostnaði bæjarins við eftirlit og umsýslu í kringum mjög umfangsmikla gatnagerð á Kambalandssvæðinu.  Einungis mjög stórar framkvæmdaleyfisskyldar framkvæmdir bera þetta gjald.

Meirihluti Sjálfstæðismanna bendir á að við gerð fjárhagsáætlunar árið 2007 var álagningarprósenta fasteignaskatts lækkuð úr 0,364 í 0,33.

Umbeðin gögn verða lögð fyrir næsta fund bæjarstjórnar. 


Aldís Hafsteinsdóttir


Eyþór H. Ólafsson


Unnur Þormóðsdóttir

      Guðmundur Þór Guðjónsson

Liður 2 framkvæmdaleyfi borin upp og samþykktur samhljóða.

Liður 2 að öðru leyti borin upp og samþykktur með 4 atkvæðum meirihlutans, minnihlutinn sat hjá.

Fundargerðin að öðru leyti samþykkt samhljóða.

2. Fundargerðir til kynningar;

2.1. Bæjarstjórnar frá 17. janúar 2008.

Fundargerðin upp lesin og samþykkt samhljóða.

Fleira ekki gert og fundi slitið kl. 8:35

	Eyþór H. Ólafsson, (sign).


	Aldís Hafsteinsdóttir, (sign).

		Herdís Þórðardóttir, (sign)


	Unnur Þormóðsdóttir, (sign).

		Róbert Hlöðversson, (sign).


	Guðmundur Þór Guðjónsson, (sign).

		Steinar Rafn Garðarsson, (sign).


			
	Helga Kristjánsdóttir, (sign).

